
 

 

 

Tuhaqtidjutikhaq  

Qilamik Tuhaqtitaujukhaq 

Aqqusariaq, Nunavutim avikturnianni mamitirvikhaq, 
iniqtiqtauliqtuq 

Iqaluit, Nunavut (Apitilirvia 18, 2026) – Kinguani qulit ukiut upalungaijautit 

naamavjaktuq pingahut ukiut napaqtiqnia, Aqqusariaq, 24nik igliqaqtuq ipigalaingnikkut 

uvalu quglukhimanikkut mamitiivikhaq Iqalungni, kinguliuliqtuq havaktaujukhaq uvalu 

auladjutikkut upalungaijautit hivuani tungahuktitinikkut Nunavunmiunun. 

Tamna havaaqhaq nuutiqhimaaqtilunik napaqtirutikharnik auladjutikharnik, Nunavut 

Kavamangit (GN) Havakviangit Munarhiliqijitkut iniqtiliqtun maniktaqvikharnik 

angirutikharnik nuutaamik Inuinarnik hivulliqtiujunik maniliungitunik aulatitivakhimajuq 

Nunavut Tunngavikkutni (NTI). Ataani uuma atugahap, maniliungitut munaqhiniaqtut 

auladjutainun igluqpaup, taimaalu Kavamatkut Nunavunmi maniliqtuiniaqtut 

tunihinirmun kivgaqtuutinik. Kivgaqtuutit uvani Aqqusariaq ilauniaqtut Nunavunmi 

anginirhakkut aanniaqtailinikkut auladjutainun ikajuutikhat tutqighaqhimajunun 

munaridjutinun Nunavunmiunun. Una manik ikajuqtaujuq ilanganik aulahimaaqtumik 

$9.7 miliataala ukiuq tamaat angiriiqhimajuq hapkunanga Nunaqaqaaqtut Kivgaqtuqtut 

Kanatami (ISC) haffumunga Aqqusariaq auladjutainun. 

Igluuqpak hanajauhimajuq ukunanga atuqtakhainiklu Nunavumiut maliruagakhaitigut 

Ilitquhiliqinikut Atuqpakhimajainiklu Ihumakhaqhiuqtit Kamitiujumit (CLEAC) 

pivalianikulu ikajuqtiriit. Tungaviqaqtuq Inuit pitquhiitigut ilihimanikkut uvalu idjuhiitigut, 

tunihiniaqtuq aaniaqtunun ipigalaingningmun uvalu quglukhimanikkut 

nakuuhivalianingmun kivgaqtuutinik ilaujut uqaudjiniq, maniqami mamitiidjutit uvalu 

kinguani munagidjutikhat. Najugahaa havaktauhimajuq ikajuutighat atautinun ilainunlu 

avatiini Nunavut mamitingnikkut atuqtamingni. 

Nappaktiriniq iniqtiqtauliqtuq iluani inikhat, hilataani nunap qanurinmanggaatigut 

hilataanilu iniqtiqtauliqtut. Talvanganin nunami nuutiqhimaaqtunik quviahuutikharnik 

2023mi, tamna havaaqhaq anginirmik aulavakhimajuq tikiutiliqtuqlu anginirmik 

iniqtirutikharnik hivunirmi havainirni. 

Tuhaqtipkaijiit 2026-NR19 

"Quviahuktugut ikajugianganik Inuinarnik hivulliqtiqhimajunik atuqtakharnik 

munagidjutikharnik taima qaritiniaqtun pitquhiliqinikkut aulavikharnik 

ipiralailaqidjutiqaqtunik tuquffihuktitauhimajuniklu mamitirutikharnik ikajuutikharnik 

qanitumun aihimavingnun," uqallaktuq Ministaujuq Munarhiliqijitkutni Janet Pitsiulaaq 

Brewster. "Una tikiutidjutaa pidjutijuq ukiuni havaqatigiingnirmun GN kut, 

Nunaqaqqaarhimajunut Kivraqtuijiit Kanatami, NTI kut, ilaujunut Pitquhitigut 

Inuudjutikkutlu Atuqpagainnik Uqaudjijiujut Katimajiit, amigaittutlu aadlat ikajuqpaktut 

takujumajainnik Aqqusariaq." 

Kinguani qulini ukiuni upalungaijautit uvalu iligiikhutik, Aqqusariaq qaniklijuq 

najugahaanun Nunavunmiun qangagaaluk ihumagijaat: najugahaq mamitiqvik, 

atadjutinun uvalu nigiugutinun, humi Inuit ilihimajait, uqauhiit, niqit, pitquhiit uvalu 

nunallaat qitqani munaqhidjutit. 

